
 

 

 

 

 

           

 

 

ᑐᓴᒐᒃᓴᑦ 
 

ᖃᐅᔨᒪᔨᑕᑦ ᑲᑎᒪᔨᖏᑦ ᓇᓗᓇᐃᖅᓯᕗᑦ ᑭᒃᑯᑦ 2015−ᒥ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 

ᐃᓕᓴᖅᓯᔾᔪᑎᑖᕐᓂᐊᕐᒪᖔᖏᑦ 

 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 18, 2015) - ᒪᓕᒐᓕᐅᕐᕕᖕᒧᑦ ᐅᖃᖅᑎ ᐊᒻᒪ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ 

ᐃᓕᓴᖅᓯᔾᔪᒻᒧᑦ ᑲᑎᒪᔨᖏᑦᑕ ᐃᒃᓯᕙᐅᑕᖅ ᔪᐊᔾᔨ ᖁᓚᐅᑦ ᐅᓪᓗᒥ ᓇᓗᓇᐃᖅᓯᖅᑲᐅᕗᖅ ᑕᒑᖅ ᑰᓕ, ᕕᓕᐊᒻ ᓚᐃᔭᓪ 

ᐊᒻᒪ ᐊᑖᑕ ᓚᓵᖅ ᑕᒪᑐᒪᓂ ᐊᕐᕌᒍᒥ ᐅᔭᒥᒃᑕᐅᓂᐊᕐᓂᖏᓐᓂᒃ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐃᓕᓴᖅᓯᔾᔪᒻᒥᒃ. 

 

ᔭᓄᐊᕆ 1, 2010-ᖑᑎᓪᓗᒍ, ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐱᖁᔭᕐᔪᐊᖅ ᐊᑐᓯᒋᐊᓚᐅᖅᓯᒪᔪᖅ.  ᐱᓕᕆᑦᑎᐊᕐᓂᑯᓄᑦ 

ᐃᓕᓴᖅᓯᔾᔪᑎᑖᖅᑎᑦᑎᕙᒃᐳᑦ ᐃᓄᖕᓂᒃ ᐱᖅᑯᓯᑐᖃᖅᑎᒍᑦ, ᐃᓅᖃᑎᒌᖕᓂᒃᑯᑦ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᐊᕐᓂᒃᑯᑦ 

ᐃᑲᔪᖅᓯᒪᓪᓚᕆᒃᑐᑦ ᓄᓇᕗᒻᒥ.  ᑖᓐᓇ ᐃᓕᓴᖅᓯᔾᔪᑦ ᓄᓇᕗᒻᒥ ᐃᓕᓴᕆᔭᐅᔾᔪᑎᓕᒫᓂ ᖁᑦᑎᖕᓂᖅᐹᖅ ᐊᒻᒪ ᓄᓇᕗᑦ 

ᒐᕙᒪᒃᑯᖏᓐᓄᑦ  ᐃᓕᓴᖅᓯᔾᔪᑎᖏᓐᓂᒃ, ᐅᔭᒥᖕᓂᒃ ᓇᓗᓇᐃᒃᑯᑕᓂᒡᓘᓐᓃᑦ ᐊᑐᕈᓐᓃᖅᑎᑦᑎᓪᓗᓂ.   

 

ᑕᒑᖅ ᑰᓕ. ᑲᖏᖅᖠᓂᕐᒥᐅᑕᖅ ᓴᖅᑭᑦᑎᕐᖓᓚᐅᖅᓯᒪᔪᖅ ᐊᒻᒪ ᓯᕗᓪᓕᖅᐹᑦᑎᐊᖑᓪᓗᓂ ᐊᖓᔪᖅᑳᖅᑖᓐᖑᓚᐅᖅᓯᒪᔪᖅ 

ᑲᓇᑕᒥ ᐃᓄᐃᑦ ᑕᐱᕆᒃᓴᒃᑯᓐᓄᑦ.  ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓚᐅᖅᓯᒪᔪᖅ 1979-ᒥᑦ 1987-ᒧᑦ ᑎᑭᖢᒍ, ᐊᒻᒪ 

ᓄᓇᕗᒻᒥ ᒪᓕᒐᓕᐅᖅᑎᐅᓚᐅᖅᓯᒪᓪᓗᓂ 2004-ᒥᑦ 2013−ᒧᑦ ᑎᑭᖢᒍ.  ᑕᒑᖅ ᑰᓕ ᓇᖕᒥᓂᖅ ᐱᓯᓂᓯᒋᔭᐅᔪᓂ 

ᐃᖅᑲᓇᐃᔭᖃᑦᑕᖅᓯᒪᔪᖅ, ᐃᓚᒋᓪᓗᒍ ᓄᓇᕗᒻᒥ ᐃᒡᓗᓕᐅᖅᑏᑦ ᑯᐊᐳᕇᓴᒃᑯᓄᑦ ᐊᖓᔪᖅᑳᖑᓯᒪᓪᓗᓂ.  ᑕᒑᖅ ᑰᓕ 

ᐊᑕᐅᓯᐅᓐᖏᑦᑐᓂᒃ ᐃᓕᓴᕆᔭᐅᔾᔪᑎᑖᖅᓯᒪᔪᖅ ᐃᑲᔪᖃᑦᑕᕐᓂᖓ ᐱᔾᔪᑎᒋᓪᓗᒍ, ᐃᓚᒋᔭᐅᓪᓗᓂ ᑯᐃᓐ ᐃᓕᓴᐱ II 

ᐅᔭᒥᖓᓂᒃ ᐊᒪ ᓄᓇᖃᖅᑳᖅᓯᒪᔪᑦ ᐃᓅᓯᓕᒫᖅ ᐃᑲᔪᖃᑦᑕᓚᐅᕐᓂᖓᓄᑦ ᐃᓕᓴᕆᔭᐅᔾᔪᑦ.  ᑕᒑᖅ ᑰᓕ ᑲᓇᑕᒥ 

ᐃᓕᓴᕆᔭᐅᔾᔪᒻᒥᒃ ᐅᔭᒥᒃᑕᐅᓚᐅᖅᓯᒪᔪᖅ 2003-ᒥ. 

 

ᐊᑖᑕ ᕌᐳᑦ ᓚᓵᖅ, ᕆᓯᓘ ᑯᐸᐃᖕᒥ ᓄᓇᖃᖅᑐᖅ, ᐅᐃᕖᑦ ᓄᓇᖓᓐᓂ ᑲᓇᑕᒧᐊᓚᐅᖅᓯᒪᔪᖅ ᑐᒡᓕᐊᓂ ᓄᓇᕐᔪᐊᕐᒥ 

ᐅᓇᑕᕐᔪᐊᕐᓂᐊᓘᓚᐅᖅᑐᖅ ᐃᓱᓕᓵᓚᐅᖅᑎᓪᓗᒍ.  ᐊᕐᕌᒍᑦ 50−ᑲᓴᖕᓄᑦ, ᐊᑖᑕ ᓚᓵᖅ ᐃᒃᓯᕋᕐᑲᓇᑕᒥ 

ᐅᔭᒥᒃᑕᐅᓚᐅᖅᓯᒪᖕᒥᔪᖅ ᐃᓕᓴᕆᔭᐅᔾᔪᒻᒥᒃ 2003-ᖑᑎᓪᓗᒍ.ᔪᐊᕆᔭᐅᖃᑦᑕᓚᐅᖅᑐᖅ ᐅᑭᐅᖅᑕᖅᑐᒥ, ᑕᒫᓂᓗ 25 

ᐊᕐᕌᒍᓄᑦ ᐃᒡᓗᓕᖕᒦᓚᐅᖅᓯᒪᓪᓗᓂ ᐊᒻᒪ ᓴᓂᕋᔭᖕᒥ.  ᐊᑖᑕ ᓚᓵᖅ ᐊᕐᕌᒍᓄᑦ ᐊᒥᓱᓄᑦ ᐃᑲᔪᖃᑦᑕᖅᓯᒪᔪᖅ ᐃᓄᐃᑦ 

ᐅᖃᐅᓯᖓᑦ ᔭᒐᔾᔭᐃᖅᓯᒪᓇᓱᒃᖢᓂᐅᒃ ᐊᒻᒪ ᓴᖅᑭᔮᖅᑎᒃᑲᓐᓂᕋᓱᒃᖢᓂᐅᒃ. 

 

ᕈᓕᐊᒻ ᓚᐃᔭᓪ, ᐃᖃᓗᒃᑑᑦᑎᐊᕐᒥᐅᑕᖅ ᓴᖅᑭᑦᑎᓚᐅᖅᓯᒪᔪᖅ ᐊᖓᔪᖅᑳᕆᔭᐅᓚᐅᖅᓯᒪᓪᓗᓂᓗ ᐅᑭᐅᖅᑕᖅᑐᒥ ᑯᐊᐸᒃᑯᑦ 

ᑲᑐᔾᔨᖃᑎᒌᖏᓐᓂᒃ, ᐊᒻᒪ ᒫᓐᓇ ᐊᖓᔪᖅᑳᕐᒧᑦ ᑐᑭᓕᕆᔭᐅᓪᓗᓂ ᑖᒃᑯᓄᖓ.  ᒫᓐᓇ ᐃᒃᓯᕙᐅᑕᕆᔭᐅᔪᖅ ᓄᓇᕗᒻᒥ 

ᐸᐸᑦᑎᔩᑦ ᑲᑎᒪᔨᖏᓐᓄᑦ.  ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓚᐅᖅᓯᒪᔪᖅ 1975-ᒥᑦ 1979−ᒧᑦ ᐊᒻᒪ 

ᐃᒃᓯᕙᐅᑕᐅᖃᑕᐅᓚᐅᖅᖢᓂ ᓄᓇᕗᒻᒥ ᒐᕙᒪᒃᓴᓕᕆᔨᒃᑯᑦ ᑎᒥᖁᑖᓄᑦ.  ᕕᓕᐊᒻ ᓚᐃᔭᓪ ᐊᑕᐅᓯᐅᓐᖏᑦᑐᓂᒃ 

ᐃᓕᓴᕆᔭᐅᔾᔪᑎᑖᖅᓯᒪᔪᖅ,  ᐃᓚᒋᔭᐅᓪᓗᓂ ᑯᐃᓐ ᐃᓕᓴᐱ II ᐅᔭᒥᖓᓂᒃ ᐊᒪ ᓄᓇᖃᖅᑳᖅᓯᒪᔪᑦ ᐃᓅᓯᓕᒫᖅ 

ᐃᑲᔪᖃᑦᑕᓚᐅᕐᓂᖓᓄᑦ ᐃᓕᓴᕆᔭᐅᔾᔪᑦ.  ᕕᓕᐊᒻ ᓚᐃᔭᓪ ᐃᓚᒋᔭᐅᓪᓗᓂ ᑯᐃᓐ ᐃᓕᓴᐱ II ᐅᔭᒥᖓᓂᒃ ᐊᒪ 

ᓄᓇᖃᖅᑳᖅᓯᒪᔪᑦ ᐃᓅᓯᓕᒫᖅ ᐃᑲᔪᖃᑦᑕᓚᐅᕐᓂᖓᓄᑦ ᐃᓕᓴᕆᔭᐅᔾᔪᑦ.      

 

“ᑕᒑᖅ ᑰᓕ ᐊᒻᒪ ᕕᓕᐊᒻ ᓚᐃᔭᓪ ᑕᒪᒃᑮᒃ ᐊᒃᓱᐊᓗᒃ ᐃᑲᔪᖅᓯᒪᔫᒃ ᓄᓇᕗᒻᒥᐅᓂᒃ, ᓂᕈᐊᖅᑕᐅᓯᒪᓪᓗᑎᒃ 

ᑭᒡᒐᖅᑐᐃᔨᐅᓂᕐᒥᓂᒃ ᐊᒻᒪ ᐱᓯᓂᓯᓕᕆᓂᕐᒥ ᓯᕗᒃᑲᖅᑕᖅᑎᐅᓂᕐᒥᒍᑦ,” ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᖁᓚᐅᑦ.  

“ᐃᓅᓯᓕᒫᖅ ᐃᒡᓗᓕᖕᒥᐅᑕᐅᓪᓗᖓ, ᖃᐅᔨᒪᑦᑎᐊᖅᑐᖓ ᖃᓄᑎᒍ ᐊᑖᑕ ᓚᓵᖅ ᐃᑲᔪᕐᓂᖃᓚᐅᕐᓂᖓᓂᒃ ᐃᓄᐃᑦ ᐊᒻᒪ 

ᐅᖃᐅᓯᕐᖓᐅᑎᖏᑦ ᒪᑭᒪᑦᑎᐊᕐᓂᐊᕐᒪᑕ.” 

ᑲᒥᓴᓇ ᓂᐊᓕ ᑯᓱᒐᖅ, ᓇᖕᒥᓂᖅ Order of Nunavut−ᒧᑦ ᐸᐸᑦᑎᔨᐅᓂᐊᕐᓂᕐᒧᑦ ᐅᓪᓗᒥ ᐊᖏᖅᑎᑕᐅᖅᑲᐅᓪᓗᓂ 

ᓄᓇᕗᒻᒥ ᑲᒥᓴᓇᐅᑉ ᐃᓂᐊᓄᑦ ᐃᓕᓂᐊᕐᓂᖓᓄᑦ ᐊᖏᖅᑎᑕᐅᓵᖅᑲᐅᒋᓪᓗᓂ, ᐃᓕᓴᕆᔭᐅᔾᔪᑎᑖᖅᑎᑦᑎᓂᐊᖅᑐᖅ 

ᑕᒑᖅ ᑰᓕᒥᒃ ᐊᒻᒪ ᕕᓕᐊᒻ ᓚᐃᔭᓪᒥᒃ. 

 

2015−ᒥ ᐃᓕᓴᕆᔭᐅᓪᔪᑎᑖᖅᑎᑦᑎᓂᐊᖅᑐᑦ ᑕᒪᑐᒪᓂ ᐊᕐᕌᒍᒥ ᐅᑭᐊᒃᓵᖅ ᐊᒻᒪ ᑭᖑᕐᖓᓂ ᐅᓪᓗᐊ 

ᓇᓗᓇᐃᖅᑕᐅᓂᐊᖅᖢᓂ.  ᐃᓕᓴᕆᔭᐅᔾᔪᑎᑖᖅᑎᑦᑎᓂᐊᖅᑐᑦ ᒪᓕᒐᓕᐅᖅᑏᑦ ᑲᑎᒪᕐᔪᐊᕐᕕᖓᓂ ᐊᒻᒪ ᓄᓇᕗᓕᒫᒥ 

ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᑎᑦᑎᓂᐊᖅᖢᑎᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

 ᐊᒻᒪ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᑲᑎᒪᔨᖏᓐᓄᑦ ᑎᑎᕋᖅᑎ 

